
				এই পাতাটির মুদ্রণ সংশোধন করা প্রয়োজন। 
»०भ ख्Jां ] গ্ৰীক ধৰ্ম্ম ও হিন্দু ধৰ্ম্ম \ΟΣ Σ
বরুণ-পুত্র ভূগুর মত পরলোকে যাহা দৰ্শন করিয়াছিল, তাহার সারা মৰ্ম্ম লিপিবদ্ধ হইল ।
ঈরের আত্মা অপর বহু আত্মার সহিত একটা ছায়াময় স্থানে উপনীত হইল। তথায় পৃথিবীতে দুইটী ও তাহার ঠিক বিপরীত দিকে স্বৰ্গে দুইটা গহবর আছে। গহবরগুলির মধ্যস্থ ভূমিতে বিচারকগণ সমাসীন থাকিয়া প্ৰেতগণের বিচার করিতেছেন। পুণ্যবান আত্মা সকল দক্ষিণ দিকের পথে স্বৰ্গে যাইতেছে ; পাপিগণ বামদিকের পথে ধরণীর গহবরে অবতরণ করিতেছে। (এই দুই পথ ভারতের দেবযান ও পিতৃযানের অনুরূপ, তাহাতে সন্দেহ নাই)। বিচারকগণের আদেশে ঈর তথায় অবস্থান করিয়া সমুদায় পৰ্য্যবেক্ষণ করিতে লাগিলেন। কিয়ৎকাল পরে তিনি দেখিলেন, যে যে গহবর-পথে আত্মাগুলি স্বর্গে ও রসাতলে গমন করিয়াছিল, তাহার পাশ্বাস্থ দ্বিতীয় পথে তাহারা প্ৰত্যাবৰ্ত্তন করিতেছে ; যাহারা রসাতল হইতে আসিতেছে, তাহারা মলিনদেহ ও ধূলিধূসরিত, যাহারা স্বৰ্গ হইতে আসিতেছে, তাহারা নিৰ্ম্মল ও দিব্যাকান্তি । দীর্ঘ পথ অতিক্রম করিয়া পথিকগণ যেমন বিশ্রামের জন্য লালায়িত হয়, এই সকল আত্মাও তদ্রুপ ব্যগ্ৰচিত্তে শস্পাচ্ছিাদিত প্ৰান্তরে যাইয়া জড় হইল, এবং পরস্পরের সুখ দুঃখ ও অভিজ্ঞতা বিষয়ে আলাপ করিতে লাগিল। যাহারা ধরণীর কুক্ষি হইতে আসিয়াছিল, তাহারা বিলাপ ও অশ্রুবর্ষণ করিতে করিতে আপন আপন নিদারুণ দুঃখকাহিনী বলিতে আরম্ভ করিল-তাহাদিগের দণ্ড সহস্রবর্ষব্যাপী হইয়াছিল; যাহারা স্বৰ্গ হইতে আসিয়াছিল, তাহারা স্বর্গের অনির্বচনীয় সুখ ও অত্যাশ্চৰ্য্য সৌন্দৰ্য্য বর্ণনা করিতে লাগিল।
পাপীর দণ্ডের কথা সবিস্তার বর্ণনা করিবার স্থান নাই। সংক্ষেপে এইটুকু বলিলেই যথেষ্ট হইবে, যে প্ৰত্যেক দুস্কৃতিকারী তাহার দুস্কৃতির দশ গুণ দণ্ড ভোগ করে ; এবং মানুষের পরমায়ুঃ শত বৎসর, এ জন্য এক এক শতাব্দী অন্তে তাহার এক একটী অপরাধের প্রায়শ্চিত্ত আরম্ভ হয়। দেবতার প্রতি ভক্তি ও পিতামাতার সেবার পুরস্কার। যেমন অধিক, দেবতার প্রতি অভক্তি, পিতামাতার প্রতি অশ্রদ্ধা ও জ্ঞাতিবন্ধের

